
ANO ANG PHILHEALTH YAKAP? 

 Ang Yaman ng Kalusugan Program (YAKAP) ay ang bagong primary care benefit ng 

PhilHealth na nagbibigay ng libreng pangunahing serbisyong medikal at preventive care para 

sa lahat ng Pilipino. Ito ang dating PhilHealth Konsulta program na mas pinalawak at 

ginawang mas abot-kamay. 

 

PARA SA MGA MIYEMBRO 

 

MAGPAREHISTRO SA PHILHEALTH 

1 Bakit mahalaga ang PhilHealth Identification Number (PIN)?  

 Ang PIN ay iyong unique number sa PhilHealth system. Kailangan ito para makagamit ng 

anumang benepisyo sa PhilHealth, kabilang ang pagpili ng Primary Care Clinic. 

Kung wala ka pang PIN, mag-register gamit ang PhilHealth Member Registration Form 

(PMRF) sa online platforms (eGov PH Super App o PhilHealth Member Portal), Corporate 

Action Center, PCARES, o P-AIMS staff. 

PAGPILI NG YAKAP CLINIC 

2 Paano ako makakapili ng Primary Care Clinic (PCC)?  

 Lahat ng miyembro kailangang may napiling PCC. Bibigyan ka ng mga opsyon sa loob ng 30-

km radius mula sa iyong tirahan, pero puwede kang pumili ng clinic na nasa labas ng 

nasabing radius kung gusto mo. Puwedeng pagpili sa: 

a. eGov PH Super App 

b. PhilHealth Member Portal 

c. PhilHealth Office o LHIO – assisted o self-service terminals 

d. Mismong Primary Care Clinic 

e. PCARES staff sa ospital o PhilHealth Corporate Action Center 

f. Sa pamamagitan ng settings-based selection tulad sa trabaho, paaralan, o community 

associations 

Ipo-process ng PhilHealth ang pagpili mo at aabisuhan ka ng PhilHealth o ng napili mong 

clinic kapag successful. 

3 Maaari ba akong direktang magpunta (o mag walk-in) sa YAKAP clinic para magpalista? 

 Pwede pa rin magpalista at mag-avail ng benepisyo. Iche-check muna ng clinic staff ang 

inyong PhilHealth record gamit ang PhilHealth Check Utility (PCU).   

● Kung verified na, diretso ka na sa First Patient Encounter (FPE) at konsultasyon. 

● Kung may kulang o error, tutulungan ka nilang magparehistro, magpalista sa PCC, o 

ire-refer ka sa LHIO. 

 

4 Ano ang mga dokumento na kailangan ko sa assisted selection ng Primary Care 

Clinic?  

 ● Valid government-issued ID 

●  Completed Primary Care Selection Form (PCSF) 

5 Ano ang gagawin kung puno na ang napili kong clinic?  

 Ang bawat clinic ay dapat na magdeklara ng bilang ng mga pasyenteng maaari nilang pagsilbihan, na 

tinatawag na beneficiary limit. Kailangan mong pumili ng ibang available na clinic sa pagkakataong 

naabot na ng clinic ang kanilang limit. Hindi ka maaaring tanggihan ng isang clinic maliban na lang 

kung puno na ang idineklarang capacity nito. 

 

FIRST PATIENT ENCOUNTER (FPE) 

6 Ano ang First Patient Encounter (FPE)? 

 Ito ang unang pagbisita sa napiling clinic at unang hakbang para sa pagpapalista o 

pagpapatala sa YAKAP Clinic. Kinokolekta dito ang iyong basic health data para malaman 

ang iyong health risks. Hindi pa ito full medical consultation at hindi kailangan na doktor 

ang magbibigay ng FPE.  

7 Ano ang dapat kong dalhin sa FPE? 

 ● Valid ID (kung hindi PhilSys-registered) 

● PhilHealth ID o PIN 

● Anumang existing medical records (kung meron) 

8 May bayad ba ang FPE? 

 Walang bayad ang FPE sa mga accredited Primary Care Clinics. 

PALISTA O PATALA (EMPANELMENT) 

9 Paano ako magpapalista o magpapatala sa aking YAKAP Clinic?  

 Kapag nakumpleto mo ang FPE at pumirma ng YAKAP Empanelment Slip (YES), ikaw at ang 

clinic ay opisyal na may care relationship na. 

10 Ano ang YAKAP Empanelment Slip (YES)? 

 Ang YES ay ang Mutual Care Agreement (MCA) o kasunduan na nagtatatakda ng 

responsibilidad mo bilang miyembro at ng clinic bilang primary care provider. Kasama dito 

ang inyong mga obligasyon sa isa't isa. 

PAGLIPAT NG CLINIC 

11 Pwede ba akong lumipat ng ibang Primary Care Clinic na napili ko?  

 ● Kung wala ka pang FPE, puwede kang lumipat kahit kailan. 

● Kung nakapag-FPE ka na, puwede lang lumipat tuwing ikaapat na quarter (Oktubre–

Disyembre) at magiging epektibo ang iyong paglipat sa Enero ng susunod na taon. 

Pwede ring lumipat bago matapos ang taon kung magsara ang clinic o matanggal ang 

accreditation. 

PHILHEALTH CHECK UTILITY (PCU) 

12 Ano ang PhilHealth Check Utility (PCU)? 

 Ito ay digital tool na ginagamit para tiyakin na ikaw mismo ang nag-a-avail ng serbisyo. 

Gumagamit ito ng biometric o facial verification at kino-cross check ang records mo sa 

PhilSys at PhilHealth database. 

13 Paano kung hindi ako PhilSys-registered? 

 Kung hindi ka pa naka-PhilSys, puwede kang mag-present ng valid government ID o magpa-

manual verification. Maaari ring mag-rehistro via Member Portal / eGov app (processing 

karaniwang 3–5 working days). 

14 Saan ginagamit ang PCU? 

 Sa lahat ng YAKAP transactions: Pagpili ng clinic, First Patient Encounter (FPE), mga 

konsultasyon, at pag-avail ng benefits 

15 Paano kung may problema sa PCU verification? 

 ● Tiyakin na tama ang personal information 

● Mag-present ng valid ID para sa manual verification 

● Makipag-ugnayan sa PhilHealth Office para sa technical support 

PARA SA MGA YAKAP PROVIDERS 

 

1 Ano ang Primary Care Clinic? 

 Ito ay isang PhilHealth-accredited primary care clinic (public o private) na nagbibigay ng 

pangunahing serbisyong medikal at preventive care sa mga miyembro. Sa ilalim ng YAKAP, 

tinatawag itong YAKAP Clinic.  

2
[1] 

Sino ang puwedeng maging YAKAP Provider? 

 
 

Lahat ng accredited healthcare providers na sumusunod sa requirements ng PhilHealth 

Circular No. 2024-0013 at mga succeeding revisions. 

 3 Ano ang teknikal na requirements bilang Primary Care Clinic? 

 ● Dapat may kakayahang itong gumamit ng PhilHealth Check Utility (PCU) para sa 

member identity verification 

● Kailangang may tamang teknolohikal na kapasidad ayon sa Annex J ng circular 

 4 Ang isang clinic ng hospital ba ay pwedeng maging YAKAP Clinic? 

 Sa ngayon ay pwede silang makasama bilang accredited YAKAP Clinics, ngunit inaasahan 

silang unti-unting lumipat sa pagiging specialty outpatient providers, habang community-

based facilities ang tututok sa primary care. 

5 Ano ang responsibilidad ng YAKAP Clinic kapag nailista (o na-empanel) na 

ang miyembro? 

 Ang YAKAP Clinic ang nagiging pangunahing tagapangalaga ng kalusugan ng miyembrong 

iyon sa ilalim ng PhilHealth YAKAP. 

● Tiyakin ang paggamit ng PCU bago isagawa ang anumang serbisyo  

● Kumpletuhin at itupad ang Mutual Care Agreeement (MCA) 

● Isagawa at i-record ang FPE  

● Magbigay ng tuloy-tuloy na primary care services  

● Panatilihin at isumite ang tamang data sa Electronic Medical Records (EMR) system 

● Tiyakin na lahat ng FPE at konsultasyon ay dokumentado  

● Managot sa lahat ng FPE at pangunahing serbisyo na kailangan ng miyembro  

MEMBER MANAGEMENT 

6 Maaari ba kaming pumili ng pasyente? 

 Hindi. Obligado kayong tanggapin ang lahat ng miyembrong pumili ng inyong clinic, maliban 

na lang kung umabot na ito sa inyong declared capacity. 

Ang Primary Care Clinic ay kailangang mag-declare ng beneficiary limit. Maaari mag-request 

ng karagdagang GAMOT physician accounts (ang default ay hanggang apat kada Primary 

Care Clinic), na sasailalim sa pag-apruba ng PhilHealth. 

7 Ano ang dapat gawin kapag may miyembrong pumili sa aming clinic? 

 Araw-araw dapat i-check ang listahan mula sa PhilHealth system. Sa mga bagong miyembro 

na pumili sa iyong Primary Care Clinic, ang inyong obligasyon ay:  

1. Magbigay ng kumpirmasyon na sila ay naka-assign sa inyong clinic. 

2. Mag-schedule agad ng FPE at ipaalam ang petsa, oras, at requirements sa miyembro. 

3. Pagkatapos ng FPE, ipatupad ang Mutual Care Agreement (MCA), kung saan 

malinaw na nakasaad ang responsibilidad ng clinic at ng benepisyaryo. 

 

Kapag pinili ng miyembro ang inyong Primary Care Clinic, kayo ay may pananagutan para sa 

lahat ng FPE, konsultasyon, at succeeding services kahit may third-party na nagsagawa ng 

FPE. 

YAKAP EMPANELMENT SLIP (YES) 

8 Ano ang YAKAP Empanelment Slip o YES? 

 Ito ay ang Mutual Care Agreement (MCA) o kasunduan sa pagitan ng clinic at miyembro na 

nagtatakda ng kani-kanilang responsibilidad sa ilalim ng primary care benefit. May opisyal 

na template dito sa Annex I.  

9 Sino ang dapat na pumirma sa YES? 

 Ang miyembro (o guardian, kung ang pasyente ay minor) at ang authorized representative 

ng Primary Care Clinic ay dapat pumirma matapos maisagawa ang FPE ng miyembro. 

PHILHEALTH CHECK UTILITY (PCU) 

10 Saan ginagamit ng Primary Care Clinic ang PhilHealth Check Utility (PCU)? 

 Ito ay ginagamit sa Primary Care Clinic selection, FPE, konsultasyon, at benefit availment. 

Ito ay may apat na layunin, tulad ng:  

1. Member Identity Verification: database matching at ID validation. 

2. Vitality Status Confirmation: real-time check kung buhay at active pa ang miyembro. 

3. Service Legitimacy Validation: tinitiyak na tama ang service code, benefit eligibility, 

petsa at lugar ng serbisyo. 

4. Benefit Delivery Confirmation: may proof of service, dokumentasyon, at puwedeng i-

verify ng third-party kung kailangan. 

PROVIDER PAYMENT 

11 Anong records ang dapat naming i-maintain bilang bahagi ng clinic operation? 

 ● FPE records with PCU reference numbers 

● Consultation logs 

● YAKAP Empanelment Slip (YES) documents 

● Beneficiary lists at empanelment status 

● Technical logs para sa system access 

12 Paano ang capitation payment process? 

 Ito ay nakabase sa dami ng empaneled beneficiaries na may at least one consultation. Ang 

detalyadong payment mechanisms ay matatagpuan sa hiwalay na Circular. 

SETTINGS-BASED SELECTION 

13 Ano ang settings-based selection?  

 Ito ay maramihang (bulk) pagpapalista at patalaan para sa mga organizadong grupo tulad 

ng:  

● Mga kumpanya (para sa employees) 

● Mga paaralan (faculty, staff, students, families) 

● Community organizations (homeowners associations, professional groups) 

14 Paano nakikipag-coordinate sa settings-based groups?  

 Ang head of entity o grupo ay makikipag-ugnayan sa PhilHealth Regional Office. Kailangan 

ng proper certification at consolidated beneficiary lists. 

15 Ano ang responsibilidad namin sa settings-based members? 

 Pareho lang sa individual members. Kailangan ng FPE, YES, at regular consultations. Ang 

batch processing ay para lang sa pagpapalista/pagpapatala. 

CONTACT INFORMATION 

 

PhilHealth Corporate Action Center: 02 8662 2588 | Smart: 0998 857 2957, 0968 865 4670 | Globe: 

0917 127 5987, 0917 110 9812 

PhilHealth Website: www.philhealth.gov.ph  

 

Ang FAQ na ito ay batay sa PhilHealth Circular No. 2025-0017 tungkol sa YAKAP Program. Para 

sa latest updates, bisitahin ang PhilHealth website o makipag-ugnayan sa pinakamalapit na 

PhilHealth Local Health Insurance Office. 

 


